Қала әкімі Байланыс қызметкерлерін кәсіби мерекемен құттықтады

17 мамыр – Байланыс қызметкерлері күніне орай Атырау қаласының әкімі Шәкір Кейкин «Қазақтелеком» АҚ қызметкерлерімен арнайы кездесіп, сала мамандарын кәсіби мерекелерімен құттықтады. Кездесу барысында шаһар басшысы байланыс саласының қоғам өміріндегі маңызына тоқталып, цифрлық даму кезеңінде телекоммуникация қызметкерлерінің еңбегі айрықша екенін атап өтті.
– Мемлекет басшысы Қасым-Жомарт Тоқаев биылғы жылды Цифрландыру және жасанды интеллект жылы деп жариялады. Мұнайлы астана – Атырау қаласының дамуы жолында да бұл саланың орны ерекше. Ерлан Нұрланұлы жетекшілік ететін «Қазақтелеком» АҚ Атырау филиалының облыстық бөлімшесіндегі 560 байланыс операторы мен телекоммуникация саласының қызметкерлері шалғай елді мекендерді сапалы байланыспен қамтып, халықтың цифрлық мүмкіндіктерін кеңейту бағытында ауқымды жұмыстар атқарып келеді. Бүгінде 88 369 тұтынушы сіздердің сапалы қызметтеріңізді пайдаланып, үздіксіз ақпарат алып отыр. Кәсіби мерекеде сала ардагерлеріне, тәжірибелі мамандар мен жас қызметкерлерге шынайы ризашылығымды білдіремін. Баршаңызға зор денсаулық, отбасыларыңызға амандық, еңбектеріңізге толағай табыс, кәсіби жетістіктер мен жаңа белестер тілеймін, – деді қала әкімі.
Салтанатты шара барысында Шәкір Кейкінұлы бірқатар «Қазақтелеком» АҚ қызметкерлеріне Алғыс хаттар мен гүл шоқтарын табыстады.
Өз кезегінде кәсіби мереке иелері көрсетілген құрметке ризашылықтарын білдіріп, бұл марапат алдағы жұмыстарына тың серпін беретінін айтты. Сонымен қатар алдағы жоспарларымен бөлісіп, тұрғындарға сапалы байланыс қызметін ұсыну бағытындағы жұмыстарды жалғастыра беретіндерін жеткізді.
Кездесуде өнерпаздар әннен шашу шашып, шараның шырайын арттырды.
